
ФИНАЛЬНЫЙ ЭТАП МЕЖРЕГИОНАЛЬНОЙ ОЛИМПИАДЫ 
ШКОЛЬНИКОВ ПО МАРИЙСКОМУ ЯЗЫКУ 

2016-17 УЧ. ГОДА 
9 класс 

 

1. Шомак-влакым кызытсе мутерын йодмыжо почеш марла возен 

ончыктыза. 
Падеж, дополнений, второстепенный член, гласный буква, согласный буква, 
слог, увертарыше ойлончо, побудительный ойлончо, паузо, простой 
предложений. 
 
2. Ойырымо шомакым фонетически лончылыза. 

Мемнан классыште лучко еҥ тунемеш. 
 
3. Шомак-влакын кузе йоҥгалтмыштым ончыктен возыза. 

Шольо, маньым, плуг, Вадим, имне. 
 
4. Ойырымо шомак-влакым морфологически лончылыза. 

– Мотор ош куэм, мыланем пу кӱлеш, нимо дене пӧртым ырыкташ. 
– Кай, кугызай, мӧҥгышкет. Мом йодат, тудо чыла лиеш, – вашешта тудлан 
куэ. (Йомак гыч.) 
 
5. Ойлончо-влакым член шот дене лончылыза, кажне шомакын ойлымаш 

ужашыжым ончыктыза.  
Икана рывыж турням унала ӱжын. Шкеже немырым шолтен да тарелкаш 
вичкыжын шӱрен шынден. Турня нерже дене кӱмыжым тӱкала, но нимоат ок 
верешт. А рывыж тыгодым нуленат пытара. (Йомак гыч.) 
 
6. Шомак-влакын ышталтме йӧныштым ончыктыза.  

Лудмаш, пелганде, коча-кова, нигунам, тунемше. 
 
7. Схемылан келшыше шомак-влакым кычал муза: 

 
 
8. Текст возымо стильым палемдыза, ойыртемалтше верлажым 

ончыктыза. 

 «Фольклор» – англичан шомак, «калыкын кугу уш-акылже» манмым 
ончыкта. Тудын ятыр жанрже уло. Училище марте ӱдыр-рвезе-влак шолышто 
тунеммышт годымак нунын дене палыме лийыныт гынат, кружок 
занятийлаште фольклор произведений-влак дене келгынрак палдарыме. Адак 
вет кызыт ятыр культур пӧрт да школ, моло тунемме верыште калык ойпого 
ансамбль-влак пашам тыршен ыштат, нуно калык поянлыкым 
пропагандироватлыме шотышто пример улыт, чумыр марий калыкна 
мастарлыклан нунын деч тунемеш. (П. Емельянов.) 

9. Текстлан планым ыштыза, вуймутым пуыза, тӱҥ шонымашыжым 

палемдыза. 

Рвезе сондыкым почо. Кинде пуш пеш тамлын шарлыш. Павлик 
шӱвылвӱдшымат неле. Тудо киндыште ик тӧрсырым ужо: аваже йожекрак 
пӱчкын. Рвезе катен нале, но ынде вес вере тӧрсыр лие. Павлик тудымат 
тӧрлатыш. Кинде але садыгак уло. Эше шулын налеш гын, ок шагалем? 
Киндыже могай тутло! 
Эше изиш налаш гын, аваже ок вурсо чай? Нӧнчыкшӧ, комжо икгай таман 
мо, палаш ыле. Ончыч рвезе нӧнчыкшым тамлыш, вара комым кочко. 
Чылажат икгай таман улмаш. Ӱстебалне изи ком веле кодо. Павлик кугун 
шӱлалтыш да кодшыжымат кочкын колтыш. Вара койкыш возо. Омо тудым 
пызырале. (Н. Анхимкова.) 
 
10. «Шочмо кундемем» описаний сынан текстым чоҥыза  

ФИНАЛЬНЫЙ ЭТАП МЕЖРЕГИОНАЛЬНОЙ ОЛИМПИАДЫ 

ШКОЛЬНИКОВ ПО МАРИЙСКОМУ ЯЗЫКУ 
2016-17 УЧ. ГОДА 

10 класс 

 

1. Термин-влакым марла каласыза. Дополнений, определений, интонаций, 
предложений, наклонений. 
 
2. Палемдыме шомакым фонетически лончылыза. 

Южо кайык, шулдыр улмым монден, мланде дене куржталаш йӧрата. 
 
3. Мут-влакым состав дене лончылыза. 

Илышашлык, кайыкигыжым, ниможым, кочкышыштым, куржталше. 
 
4. Схемылан келшыше шомак-влакым кычал муза: 

 
 
5. Паша шомак дене кылдалтше калыкмут-влакым возыза.  

 

6. Ойлончо-влакым член шот дене лончылыза, кажне шомакын ойлымаш 

ужашыжым ончыктыза. 
Очыни, эре тыге. Кеҥежым. Кужу жап юалге шогымеке, кажне еҥ умыр, леве 
кече нерген чон йӱлен шона, шокшо толмым вуча. Ик кече эрта, весе… да 
теве ик эрдене сур шыҥалык гай каваште нимучашдыме пыл каткалалташ 
тӱҥалеш. (В. Абукаев.) 
 
7. Ойлончо-влак гыч муткылдыш-влакым возен лукса. 

Евдокия Петровна шарна, кузе ачаже курал пыштыме каш ӱмбач чарайолын 
ошкылын да мланде юалгыште тудын вийжым шижын, кузе шошым, шӱйшӧ 
пареҥгым кычалын, аваж пелен пасу лавырам нӧштылын, кузе сорла дене 
уржаш тӱредын, кузе илышыште первый гана тракторым пасушко луктын… 
(В. Смирнов.) 
 
8. Мо тугай орфограмме? Тӱрлӧ орфограмман 5 мутым возен ончыктыза. 

 

9. Ушалтше кыдежан ойлончын (сложноподчиненный) ойыртемже-влакым 

ончыктыза, ойлончым пример шотеш кондыза. 

 

10. Мо тыгай савырныммут? Тудым ойлончын тӱрлӧ верышкыже шындыза, 

чарналтыш пале-влакым кузе шындымым схеме дене ончыктыза; кажне 

схемылан ойлончым чоҥыза. 

 

11. «Шонымем семын лиеш» шонкалымашан текстым чоҥыза.  

ФИНАЛЬНЫЙ ЭТАП МЕЖРЕГИОНАЛЬНОЙ ОЛИМПИАДЫ 
ШКОЛЬНИКОВ ПО МАРИЙСКОМУ ЯЗЫКУ 

2016-17 УЧ. ГОДА 
 

11 класс 

 

1. Термин-влакым марла каласыза. Сложный предложений, 
сложносочиненный предложений, сложноподчиненный предложений, 
изъяснительный придаточный ужаш, определительный придаточный ужаш, 
дефис, обращений, междометий, определений, дополнений. 
 

2. Шомак-влакын транскрипцийыштым возен ончыктыза. 

Клуб, оҥгӧргӧ, ноябрь, ньога, ёлко. 
 
3. Палемдыме шомакым морфологически лончылыза. 

Тыге ме ончыклык балерине дене палыме лийна. (Б. Шамиев.) 
 
4. Шомаклаште мутын формыжым вашталтыше ужашым ончыктыза. 

Авалан, ешаным, ончычем, паленыт, илеманышт. 
 
5. Схемылан келшыше шомак-влакым кычал муза: 

 
 
6. Темлыме шомак-влакым марла каласаш тыршыза. 

Завещание, заслуженный, лужайка, наизусть, ученый. 
 

7. Шинчам караш кӱэмалтше савыртышлан тыгаяк значениян вес 

фразеологий-влакым ончыктыза. 

 

8. Текстыште чарналтыш пале-влакым шындыза, палемдыме  ойлончым 

член шот дене лончылыза. 

Кумда шукерте огыл леведме шем асфальт ӱмбач мотор гына автобус 

куштылгын меҥге почеш меҥгым чуй эртен ончык чыма. Автобусышто 
калык шыҥ-шыҥак огыл гынат йӱк-йӱаным ышташ садак ситыше кӧ 
пошкудыжлан шке родыж деке миен толмыж нерген куанен каласкала кӧ 
могай сату дене пойымыж дене моктана кӧлан мо… Автобус автобусак 
кӱлеш-кӱлдымаш информацийым налаш эн йӧнан вер. (О. Микк.) 
 
9. Текстлан вуймутым пуыза, планым чоҥыза, тӱҥ шонымашыжым 

рашемдыза. 

Куд ияш Алеша кеҥеж мучко коча-коваж дене ила. Кӱтӱ черет шумеке, 
кажне гана коваж дене пырля кӱтӱшкӧ кочаж деке кечывал кочкышым 
нумалаш полша. 

Ты ганат Алеша коваж пелен кӱтӱшкӧ тарваныш. Тушко кочаже вольыкым 
ӱмылыш иквереш чумыренат, курык вуйыш кечывал кочкышым вучаш 
лектын шинчын. 
Курык чоҥгаш миен шумеке, кова вольыкым эскераш кайыш, а Алеша кочаж 
пелен кочкаш шинче. 
– Кунам ынде, Алеша, пеленем кӱтӱш ушкал покташ полшаш кошташ 
тӱҥалат? – кочмо лугыч кочаже йодо. 
– Ондак тыйынла кӱтӱчӧ семын кочкаш тунемаш кӱлеш, – чолган вашештыш 
уныка да совла дене шылан пучымышым кугунрак коштале. (А. Петров.) 
  
 

10. Литератур йылмылан негызым пыштыше шанчыеҥ ден возкалыше-

влакын лӱмыштым ушештарыза. 

 

11. «Тӱня илыш дене иквереш илем» публицистике сынан текстым возаш. 

 


